
2012 թվական մայիսի 30-ին ստորագրված «Անկախ Պետությունների Համագործակցության մասնակից պետությունների զինված ուժերի միջև ինժեներական ապահովման ոլորտում համագործակցության մասին» համաձայնագիրը ուժի մեջ է մտել 2013 թվականի դեկտեմբերի 11-ից: Համաձայն նշված համաձայնագրի 9-րդ հոդվածի` համաձայնագրի յուրաքանչյուր կողմ նշանակում է համապատասխան լիազոր մարմին, որին վերապահվում է տվյալ համաձայնագրի իրականացումը և այդ մասին տեղեկացվելու է ավանդապահը:

Հաշվի առնելով, որ «Անկախ Պետությունների Համագործակցության մասնակից պետությունների զինված ուժերի միջև ինժեներական ապահովման ոլորտում համագործակցության մասին» համաձայնագրով նախատեսված միջոցառումները վերաբերում է Հայաստանի Հանրապետության զինված ուժերի ինժեներական ստորաբաժանումների գործառնությանը, ՀՀ կառավարության որոշման նախագծով նախատեսվում է համաձայնագրի դրույթների իրականացման համար իրավասու մարմին նշանակել Հայաստանի Հանրապետության պաշտպանության նախարարությանը: 

«Անկախ Պետությունների Համագործակցության մասնակից պետությունների զինված ուժերի միջև ինժեներական ապահովման ոլորտում համագործակցության մասին» համաձայնագրի իրականացման համար իրավասու մարմին նշանակելու մասին Հայաստանի Հանրապետության կառավարության որոշման ընդունման դեպքում պետական բյուջեում լրացուցիչ ֆինանսական միջոցների հատկացման անհրաժեշտություն չի առաջանում:

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է

3. Այլ տեղեկություններ (եթե այդպիսիք առկա են).

Չկան:

